
Аннотация: Ушбу ишда ўқувчиларни мехнатга ва хаётга касбий муносабатларни 

самарали шакллантириш ва шаҳс муаммолари, оиладаги ахвол, ўқитувчининг маҳорати, 

атроф-мухит омиллар, ўкувчининг билим олишга тайёрлиги каби омилларга қаратилган. 

Аннотация: В данной работе эффективно формируется эффективное отношение 

учащихся к работе и жизни, а проблемы личности сосредоточены на таких факторах, как 

семейное положение, навыки учителя, факторы окружающей среды, готовность учащихся 

к обучению. 

Annotation: This work focuses on the effective formation of students' creative attitudes to 

work and      life and factors such as personality problems, family situation, teacher skills, 

environmental factors, student readiness for learning.  

Ўзбекистон халқининг миллий тараққиёт йўлидаги бош ғояси - Озод ва обод Ватан, 

эркин ва фаровон ҳаёт барпо этиш экан бу албатта таълим тизимини жаҳон андозаларига 

мослаштириш ва кадрлар тайёрлашнинг миллий дастурини амалга ошириш билан 

белгиланади. Шунинг учун ҳам кадрлар тайёрлаш соҳасидаги давлат сиёсати инсонни 

интеллектуал ва маънавий-аҳлоқий жиҳатдан тарбиялаш билан узвий боғлиқ бўлган узлуксиз 

таълим тизими орқали ҳар томонлама баркамол шахс - фуқарони шакллантиришни назарда 

тутади. 

Бугунги кунда таьлим жараёнини такомиллаштириш, самарадорлигини ошириш учун 

уни ўқувчи шахсига йўналтириш орқали амалга оширилиши лозимлиги педагогика илми ва 

амалиётида ўз исботини топмоқда. Бунда ўқувчининг ўрганиши, ўз билим салохиятини 

намоён етиши учун мухит ва шароит яратиш талаб этилади. Умумий ўрта таьлим 

мактабларида ёш авлодни хаётга тараққиёт талаби  асосида тайёрлашда муҳим рол ўйнайди. 

Шунингдек, ўқувчиларни ўқиш ўрганишига иштиёқ оширишга услубий жихатдан самарали 

ташкил қилинган ўқув жараёни, ўқувчиларни максимал ўзлаштиришга қаратилган амалий 

машғулотлар савиясини оширишга ва ўзлаштиришини назорат ишларини олиб боришга ва 

бошқа самарали таьлим тарбия жараёнлари бўйича фаолият юритиш маҳорати ўқитувчиларга 



боғлиқ бўлади. Бундан кўринадики, ўқувчиларни меҳнатга ва ҳаётга тайёрлашда барча 

таьлим-тарбия ишларини имкон қадар касбий руҳда олиб бориш керак бўлади. Шундагина, 

ўқувчиларни меҳнатга ва хаётга касбий муносабатларини самарали  шакллантиришимиз 

мумкин бўлади. Ўқувчиларни, меҳнатга ва ҳаётга касбий муносабатларни самарали 

шакллантириш, уларни касбий фаолиятга йўналтириш орқали амалга оширилади. Шу 

боисдан ўқувчиларни ижодга, касбий фаолиятга таьсир қилувчи омилларни кўриб ўтамиз. 

Хозирда таьлим бериш тамойиллари маьлум, лекин қонунларини маьлум емас. Шу 

сабабли таьлим бериш ҳамда ўқиб, ўзлаштириш қонунларини аниқлаш йўналишида, аввало, 

инсонни, унинг  психологик, физиологик ва бошқа хусусиятларини ўрганиш керак бўлади. 

Бу сохадаги айрим натижалари ҳар хил машғулот турларининг имкониятлари ҳар хил. 

Масалан, янги ахборотни ўқувчиларга қандай шаклларда етказилишига боғлиқ равишда бир 

йил давомидаги вақт оралиғида шу ахборотнинг эсда  сақланадиган қисми ҳар хил 

фоизларни ташкил қилади: Тахминан ахборотни (ўқув материалини) етказишда тушунтириш, 

хикоя, сухбат орқали 3 соатда 70%, 3 кунда 10%, 1 йилда 8%; тушунтириш ва кўрсатиш 

орқали 3 соатда 72%, 20 кунда 10%, 1 йилда 10%;  кўрсатиш, намойиш орқали 3 соатда 85%, 

65 кунда 10%, 3 йилда 10% ;   хикоя, кўрсатиш, амалиёт орқали 3 соатда 98%, 3 кунда 95%, 3 

йилда 15% бўлади. Ўқувчилар шахсини шакллантириш, ақлий ва жисмоний камол 

топтиришда уларнинг қобилият, хотира, мулоқотга киришиш қобилияти, воқеаларни таҳлил 

қила олиш, эшитиш ва ҳис қилиш, кинестетик (тери-мускул) қобилияти, мантиқий қобилият, 

ўқувчини ички қобилият каби хислатлари муҳим рол ўйнайди. Шу ўринда улар ҳақида 

қисқача тўхталиб ўтамиз. 

Қобилият – шахснинг индивидуал-психологик хусусияти бўлиб, муайян фаолият 

юзасидан лаёқати ва ишнинг муваффақиятли амалга ошириш субъектив шарт-шароитини 

ифодаловчи индивидуал психик сифатлар йиғиндисига айтилади. 

Мулоқотга кириша олиш  қобилияти - дарс ва дарсдан ташқари жараёнларда  ижобий 

иқлим муҳитига интилиши. 

Воқеаларни таҳлил қила олиш қобилияти –ўқувчилар ўзларининг руҳиятини, ички 

дунёсини  намоён қилиши  ва  ўзини нимага қодир эканлигини башорат қила олиши. 

Эшитиш ва ҳис қилиш қобилияти – бундай қобилиятга эга бўлган инсонлар мусиқани 

севишади, оҳангни  яхши ҳис қилишади, декломация асосида яхши ўқишади, эшитган 

нарсасини хотирада сақлайди. 

Кинестетик (тери-мускул) қобилият – ўқувчининг ўз ҳатти-ҳаракатларини 

мувофиқлаштира олиш қобилияти, ҳаракат оҳангини хис  қилиб йўналтириши, вақтни, 

ҳаракат суратини ҳис қилиши. 

Мантиқий қобилият – мулоҳаза юритишни, рақамларни, математикани, мураккаб 

масалаларни ҳал қилишга интилиши, сабаб ва оқибатларни тушуна олиши, воқеликда 

асосийни иккинчи даражаликдан фарқлай билиши. 

Ўқувчининг ички қобилияти – ўз-ўзини билиш, тушуниш ва ҳис қилиш қобилияти. 

Эркин шахсда қўрқув ва эркинлик туйғуси камдан-кам бўлади. 

Жамоа ва инсонлар билан муносабатга кириша олиш қобилияти – ўқувчини ўз 

ўртоқлари,  ота-оналари, маҳалла аҳли билан бўладиган ўзаро мулоқатига кириша олиши ва 

бошқа фазилат сифатлари тушунилади. 

Шунингдек, ўқувчиларни касбий фаолиятга йўналтиришда зарур бўладиган ўз ишига 

нисбатан масъулият сезиши, муаммоли топшириқни бажариш ва тегишли манба излаш 

буйича мустақил ишлай олиши каби қобилиятлар ҳам бўлади. 



Шунингдек, ўқувчиларни меҳнатга ва ҳаётга тайёрлаш учун уларни касбий фаолиятга 

йўналтириш жараёни албатта ўқувчиларни ўқитадиган ўқитувчиларга жиддий боғлиқ 

бўлади, Жумладан, ўқувчиларни касбий фаолиятга йўналтиришда асосий ҳисобланадиган 

технология таълими ўқитувчисига ҳам боғлиқдир. Бунинг учун технология таълими 

ўқитувчиси педагогик ва психологик ҳамда касбий билим ва кўникмаларга эга бўлиши керак. 

Бундан ташқари, ўқувчиларни касбий фаолиятга йўналтиришда технология таълими 

ўқитувчисидан маҳоратли бўлиши учун қуйидаги қобилиятларга ҳам эга бўлиши керак: 

-эмпатик қобилиятга эга бўлиши, яъни технология таълими ўқитувчисини 

ўқувчиларга бўлган меҳр муҳаббатдан келиб чиқадиган, уларнинг ҳис-туйғу синф, 

психологик ҳолатларини қалбдан ҳис этиш, уларга ачиниш хусусиятларини ўзида жамлаши 

керак; 

-дидактик қобилият, яъни ўқувчилар билан ўрганиш мулоқотини олиб боришда, 

педагогиканинг таълим-тарбия қонуниятларини ҳамда услубларини чуқур ўзлаштирган 

ҳолда самарали дарс бериш ва  дарс жараёнида янги педагогик технологиялардан фойдалана 

олишни уддалаши керак; 

-дарсни услубий жиҳатидан тўғри ташкил этиш ва амалга ошира олиши керак. 

-таълим жараёнини муқобиллаштириш ўқитувчи ўз билимини ўқувчи онги ва 

тафаккурига кам куч сарфлаш эвазига етказа олиши, таълим-тарбияда белгиланган муддатда 

мақсадга эришиш қобилиятига эга бўлиши керак. Бошқача айтганда, бир вақтнинг ўзида дарс 

мазмунини баён қилиш ва ўқувчилар фаолиятини кузатиб бориш қобилияти ва уни амалда 

қўллай билиши керак. Таълимнинг илмийлик тамойили ва дидактик характерини нечоғлик 

амалга ошира билишлик, дарс мақсадини тўғри танлай билиш дарс сўнгида бу мақсадга 

эришганлик даражаси, тўғри ва тескари алоқани тўғри ва ўз ўрнида қўллай билишлик, 

танланган методларни ўз ўрнида ва самарали қўллай олиши лозим; 

-ташкилотчилик–педагогик қобилиятнинг таркибий қисми ҳисобланган  коллектив ва 

гуруҳ жамоасини турли жамоат ишларига, тўгаракларга жалб қила олиши қобилиятига эга 

бўлиши керак. 

Шунингдек, технология таълими ўқитувчисини педагогик қобилият тизимига кирувчи 

қуйидаги ёрдамчи хусусиятлари бўлиши керак: 

-ақл-идрокнинг муайян турлари, камчиликларга танқидий эътибор бериш; 

-нутқидаги оҳанг, тутилмай сўзлаш, ҳозиржавоблик, фикрларни тизимли ва изчил 

баён эта билишлик, танланган мисоллардан ўз ўрнида фойдаланиш,  нотиқлик санъати, сўз 

бойлигининг равшанлиги ва теранлиги; 

Ўқувчиларнинг танлаган касбларига қобилиятларини ривожлантириш учун 

ўқувчиларни касбга йўллаш дарслари орқали ўтказиладиган машғулотларда кузатиб бориш 

ва уларни кузатиб бориш учун дафтар юритилиб, унда барча ўтказилган касбга йўллаш 

тадбирларини қайд қилиб уларнинг самарадорлигини баҳолаб бориш лозим. Шундай қилиб, 

ўқувчиларни меҳнатга ва ҳаётга тайёрлашда умуммажбурий фанларни ва технология 

таълими ўқитиш технологиясини такомиллаштириш керак бўлади. Бунинг учун ўқувчиларни  

умуминсоний шахсий фазилат сифатлари, уларни қобилият тизими ва унга кирувчи ёрдамчи 

хусусиятларини  эътиборга олган ҳолда таълим жараёнини илмий услубий асосда ташкил 

этиш, ўқувчилар фаоллигини таъминлаш, ўрганиш мулоқотини сифат ва самарадорлигини 

таъминлаш керак. Бунда таълим жараёнини замонавий ёндашувлар асосида ўз фаолиятини 

ўзи таҳлил қилишга, ахборотлар тўплаш, таҳлил қилиш, қайта ишлаш ва ахборотлар 

алмашиниш, педагогик жараёнларда вужудга келган муоммоли вазиятларда таълим 

олувчилар фаоллигини таъминлаш ва ўзлаштириш фаолиятини мувофиқлаштиришга 



қаратилган ҳолда олиб бориш керак бўлади. Шунингдек, ўқитувчилардан ўқувчилар 

фаоллигига салбий таъсир кўрсатувчи омилларни олдиндан аниқлаш асосида таълим-тарбия 

жараёни самарадорлигини ошириш ва кўникмаларга эга бўлиши, амалий таълим жараёни 

субъектларини фаолиятини илмий асосда ташкил этиш ва бошқариш бўйича зарурий билим, 

кўникма ва малакаларга эга бўлган касбий маҳоратли бўлишлари талаб қилинади. 

Демак, ўқувчиларни меҳнат ва касбий фаолият ҳаётига тайёрлашни самарали амалга 

ошиши шахс муаммолари, оиладаги аҳвол, ўқитувчининг маҳорати, атроф-муҳит омиллар, 

ўқувчининг билим олишга тайёрлиги каби омиллар билан боғлиқ экан. 

